
Black

Orange

Anthracite

Night Blue 
metallic

Night Blue

Pearl Grey

Apple Green

Smoky Blue 
metallic

Blue Silver
metallic

Ocean Blue

Smoky Blue

Choc. Brown 

Silver 
metallic

Purple Red

Ocean Blue

Dental White

Berry

Mint 

Berry 
metallic

Ruby Red

Greenery

Purple Red 
metallic

Orange

Emerald Green

Choc. Brown 
metallic

Colours shown may not be exact
due to reproduction limitations. 

(Please order the KaVo colour chart!)

Paint colours plain

Upholstery colours

Paint colours metallic
Colour options

KaVo Primus 1058 Life
Rely on it.

TEL: 02 3248 413



Compact™ i
Classic
Дентална единица

Терапевтско столче
Мултифункционална безжична ножна
педала.

Терапевтски работел дел:
Црева од горе / црева од доле.
Тацна.
Touch Screen конзола.
1 х Мултифункционален пустер.
1 х светлечко турбинско црево со
мидвест конекција.
1 х Bien-Air MCX / KaVo KL703 LED -
трофазен микромотор со лед, без
четкици.
1 x LM-ProPower Ultra - ултразвук со
три наставци.
Опционално 5-ти инструмент
(микромотор, турбинско црево,
хелио, интраорална камера)

Асистентски работен дел:
Прилагодливо сукциско рамо со
флексибилен држач.
Систем за аспирација за
приклучување на екстерен саугер.
Големо и мало црево за аспирација.
Опционално – трета позиција,
пустер.
Конзола со движечки команди.

Фонтански дел:
Стаклен плувалник.
Solanna LED рефлектор.

Гаранција - 2 години.

(02) 3112-886 www.vikdental.mk ул. Наум Охридски 2а, Скопје

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

vox dentarii

содржина

СодржинаДЕКЕМВРИ   2024

 

IN MEMORIAM  
Проф. д-р Марија Накова 

Доделени ПОФАЛНИЦИ  
„проф. д-р Драгољуб Велески“  
за најдобрите дипломирани  
студенти во учебната 2022-23  
на стоматолошките факултети  
во државата 

15-ти Конгрес на К4 групацијата 

Полугодишен план за континуирано  
стручно усовршување 2025 

Изречени мерки за  
незаконско рекламирање на  
членови на Комората 

Изменување на минималните  
цени на определени услуги во  
Минималниот ценовник 

СТРУЧНИ И НАУЧНИ ТРУДОВИ
32 Ефективност на ласерската ретракција  

на гингивата компарирано со конвенционалната  
ретракциона методa 

И. Стојаноски, М. Стојаноски, А. Мијоска 

Гласило на Стоматолошката комора на Македонија 
 
 
Издавачки совет: 
Д-р Маријан Денковски, д-р Јордан Стојаноски,                       
д-р Агрон Пашоли, д-р Мирлинд Селими, д-р Ма-
рина Прентовска, д-р Оливер Манасиев, д-р Кон-
стантин Гетов, д-р Фатмир Ахмеди, д-р Седат Алиу, 
д-р Димитар Малешевски, д-р Дејан Ристевски,  
д-р Арбен Асани, д-р Ѓорѓи Ников, доц. д-р Зоран 
Шушак, проф. д-р Киро Папакоча , проф. д-р Кате-
рина Златановска, проф. д-р Наташа Тошевска 
Спасова, проф. д-р Ана Белазелкова Грежловска  
 
Главен и одговорен уредник:  
Проф. д-р Марија Стевановиќ 
 
Заменици на главниот  
и одговорен уредник:  
Проф. д-р Анета Миоска, 
Доц. д-р Денис Бафтијари  
 
 
Уредувачки одбор: 
Сци. д-р Диана Терлевиќ-Дабиќ (Словенија),  
Д-р Николај Шарков (Бугарија),  
Проф. д-р Витомир Константиновиќ (Србија), 
Проф. д-р Едит Џајанка (Албанија),  
Проф. д-р Блерим Камбери (Косово),  
Проф. д-р Иван Алајбег (Хрватска),  
M-р д-р Акѓул Омерагиќ,  
Д-р Стојче Ивановски, 
Д-р Флорим Шишко 
 
Kомпјутерска и  
графичка обработка:  
Октај Омерагиќ 
 
Издавач: 
Стоматолошка комора на Македонија 
Ул: „Балзакова” бр. 32,  1000 Скопје 
Тел: 02/ 32 46 852 
Жиро - сметка: 300000000477179 
Депонент: Комерцијална Банка АД Скопје 
ЕДБ: 4030996268633 
www.skm.mk 
 
Излегува трипати годишно во тираж:  
3.000 примероци 
 
Рекламен простор: 
1. Надворешна корица . . . . . . . . . . . . . . . . 500 еур. 
2. Прва страница (ЛОГО) . . . . . . . . . . . . . . 400 еур. 
3. Втора и претпоследна  

страница (корица) . . . . . . . . . . . . . . . . . . 400 еур. 
4. Внатрешна страница . . . . . . . . . . . . . . . 300 еур. 
5. Закуп на втора рекламна страна . . . . . 300 еур. 
 
Плаќањето се врши врз основа на  
доставени фактури во денарска против- 
редност, според средниот курс на НБРМ  
на денот на фактурирање. 
СКМ не е обврзник за ДДВ.

воведник

За жал, овој број ќе го започнеме со лоши вести. Со тага Ве известува-
ме дека проф. д-р Марија Накова, доајен на Македонската стоматологија, 
по кратко и тешко боледување почина. Покрај бројните достигнувања 
од областа на стоматологијата, Проф. д-р Марија Накова беше и претседател на Сто-
матолошка комора на Македонија. Подетални податоци за нејзината импресивна карие-
ра ќе можете да најдете на страниците на овој број на нашето списание. 

Комисијата за доделување награди во состав: д-р Драги Ристов –претседател и д-р Ка-
терина Цекова Јованова, на најдобрите дипломирани студенти на стоматолошките фа-
култети во државата, согласно критериумите предвидени во Правилникот за доделува-
ње награди им додели пофалници „проф. д-р Драгољуб Велески“. 

На 11 и 12 Отомври 2024 година се одржа петнаесеттиот по ред „Кон-
грес на нови технологии„ на К4 групацијата. Оваа година домаќин беше 
здравствената комора на Р. Словенија,а претставник од СКМ беше проф. 
д-р Енис Реџеп, декан на стоматолошкиот факултет при Интерна-
ционалниот Балкански Универзитет. Во рамки на конгресот се одржа и 
работен состанок помеѓу коморите на кој присуствуваа претседате-
лот Д-р Маријан Денковски и потпреседателот Д-р Јордан Стојаноски.  

Во овој број објавен е и полугодишниот план за континуирано стручно 
усовршување за 2025 година па можете да ги одберете настаните на кои 
ќе земете учество. 

Кампањата за Светскиот ден на оралното здравје (WOHD) за 2025 го-
дина беше официјално претставена за време на Светскиот стомато-
лошки конгрес на FDI, кој се одржа во Истанбул на 12 септември 2024 го-
дина. Со ова се одбележува втората година од кампањата за 2024-2026 

година, „СРЕЌНА УСТА Е...“, која има за цел да инспирира трајни и позитивни промени пре-
ку едукација на луѓето за клучната улога што здравата уста ја игра во нашиот живот.   

На барање на доктори на стоматологија, до Извршниот одбор е доставен предлог за на-
малување на минималните цени на определени услуги во Листата на стоматолошки ус-
луги со минимални (референтни) цени. 

И во овој број ќе објавиме стручен трудо, но срдечно Ве покануваме да ни ги понудите 
Вашите искуства од секојдневната пракса или вашите научни достигнувања од областа 
на стоматологијата. Детални упатства за форматирање на трудовите кои сакате да 
ги објавите можете да најдете во упаствата за авторите сместени на последните стра-
ници на секој број на списанието. 

На крајот, ви ја честитам од мое име и од името на тимот со кој го формираме секој нов 
број на Вох Дентарии новата 2025 година. Ви посакувам добро здравје, многу среќа и се раз-
бира, голем успех на професионален план. 

 

Срдечен поздрав, 

Почитувани колешки и колеги,

Проф. д-р Марија  
СТЕВАНОВИЌ

СТОМАТОЛОШКА  
КОМОРА НА  
МАКЕДОНИЈА

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

Со тага Ве известуваме дека проф. д-р Ма-
рија Накова, доајен на Македонската сто-
матологија, по кратко и тешко боледување 
почина. 
Проф. д-р Марија (Благој) Накова е роде-

на во 1946 год. во Радовиш, каде во 1965 год. 
го завршила средното образование, гимна-
зија. На Медицинскиот факултет – Отсек за 
стоматологија, дипломирала во 1971. Со зва-
њето специјалист по болести на устата и за-
бите се здобила во 1975 год. Во 1976 год., на 
Медицинскиот факултет – Стоматолошки од-
дел во Скопје, магистрирала и се здобила со 
научниот степен магистер на стоматолошки 
науки од областа болести на устата и паро-
донтот. Научниот степен доктор на стома-
толошки науки од истата област го добила 
во 1980, со одбрана на докторската дисер-
тација на Стоматолошкиот факултет во 
Скопје, како прв доктор на стоматолошки на-
уки промовиран на Универзитетот „Кирил и 
Методиј“ во Македонија. Во 1971 год., како 
дипломиран стоматолог, на Клиниката за бо-
лести на устата и била одобрена изработка 
на темата: „Промени во протеинскиот сос-
тав на плунката при разни патолошки сос-
тојби во устата“, како стипендист на Репуб-
личкиот секретаријат за образование и кул-
тура. Во 1972 год. се вработила на Клиниката 
за болести на устата при ООЗТ Стомато-
лошки клиники и истата година била избрана 
за асистент. Во 1981 год. била избрана за до-
цент на Катедрата за болести на устата и па-
родонтот, а во 1986 за вонреден професор. 
Со звањето редовен професор се здобила 
во 1992, а во 1998 била преизбрана во истото 
звање. Својот насочен интерес и предизви-
кот за унапредување на лекувањето на про-
гресивната пародонтопатија професор На-
кова го продлабочила преку стручниот пре-
стој во Турку, Финска, кај реномираниот екс-
перт за пародонтални заболувања проф. 
Паунијо Кејо. Од 1991 до 1997 била по-
мошник на главниот и одговорен уредник на 
списанието Македонски стоматолошки пре-
глед. Во периодот 1997 до 2000 год. била 
главен и одговорен уредник, а во 2005 била 
повторно избрана за главен и одговорен 
уредниик, која функција ја обавува и денес. 
Професор Накова била раководител на 
Клиниката за болести на устата и пародон-
тот, а раководител на истоимената Катедра 
била во периодот 1994- 1998 год. Во три ман-
датни периоди (1992/1994, 1994/96 и 

1996/98) била продекан на Стоматолошкиот 
факултет во Скопје. Во три мандатни пе-
риоди, исто така, почнувајќи од 1998 до 2009, 
ја обавувала функцијата декан на Факул-
тетот. Учесник е во изработката на два на-
учни проекта: „Проучување на застапенос-
та на прогресивната пародонтопатија во СР 
Македонија и нејзините етиопатогенетски 
механизми“ (1979), „Процена на состојбата 
на оралното здравје и потребниот третман 
на населението во СР Македонија преку при-
мената на базичните критериуми на Светс-
ката здравствена организација“ (1990). Проф. 
Накова била ментор во изработката на по-
веќе студентски трудови за конгресите на 
студентите по стоматологија, магистерски 
трудови и докторски дисретации. Професор 
Накова има објавено над 200 стручно- на-
учни статии. Била член на Уредувачкиот од-
бор на Македонска стоматолошка библи-
ографија, издадена по повод одбележува-
њето на 30-годишнината на Стоматолошкиот 
факултет во Скопје (1989) и главен и одго-
ворен уредник на второто преработено из-
дание Македонска стоматолошка библиог-
рафија (2004). Била уредник и автор е на по-
веќе поглавја („Неврофизиолошки и пато-
генетски карактеристики на болката“, „Бол-
ката како субјективен симптом во оралната 
патологија и пародонтологија“, „Диферен-
цијално-дијагностички разлики помеѓу ден-
талната, пулпалната и психогената болка“, 
„Менаџмент на болката“) во монографијата 
„За стоматолошката болка“, во издание на 
Стоматолошкиот клинички центар (1998). 
Проф. Накова била уредник на едицијата 
„Галерија на кадрите (1959-1999)“ издадена 
по повод јубилејот 45-години Стоматолош-
ки факултет и на второто издание на „Ма-
кедонска стоматолошка библиографија“, 
издадена по повод одбележувањето на 45-
годишнината на Факултетот во 2004 год. Ав-
тор е на учебникот „Основи на оралната фи-
зиологија и биохемија“ (2002), „Орална па-
тологија“ (2003) и „Практикум за орална 
патологија“ (2006). Проф. Накова била ак-
тивно вклучена во работата на повеќе од-
бори и комисии на Наставно- научниот со-
вет на Стоматолошкиот факултет: во пе-
риодот од 1992 до 1998 год. била претсе-
дател на Наставниот одбор во повеќе ман-
дати; член на Кадровскиот одбор (1992-1994), 
член на Комисијата за постдипломски студии 
(1992-1994) и член на Научниот одбор (1996-

1998). Од 2006 до 2008 била член на Ре-
публичкиот одбор за доделување на „Кли-
ментовата награда“. Од 1984 до 1986 год. 
проф. д-р Марија Накова била делегат на 
Стоматолошката секција во Македонското 
лекарско друштво. Била и член на Репуб-
личкиот синдикат на здравствените работ-
ници на Македонија (1984-1986). Проф. На-
кова била потпретседател на Здружението 
на стоматолозите од Македонија во повеќе 
мандатни периоди (1992-1999) и потпре-
тседател на конгресните одбори на I-от и II-
от конгрес на стоматолозите од Македонија 
(1994 и 1998) и на симпозиумите „Тран-
сфер на науката“ (1995, 1996 и 1997). Во пе-
риодот од 1998 год. до денес, во рамките на 
Континуирана едукација, иницијатор е и 
организатор на повеќе семинари и курсеви 
за усовршување на знаењата на стоматоло-
зите од Македонија. Во 2002 год., била 
иницијатор и реализатор на основањето до-
дипломски студии на програмата за забни 
техничари и стручни стоматолошки сестри, 
а во 2003 год., иницијатор и реализатор на 
програмата за додипломски образовен про-
цес во траење од 5 години според Европс-
киот кредит трансфер систем. Во 2005 год., 
како декан на Стоматолошкиот факултет, во-
вела компјутерска проверка на знаењата на 
студентите. За својата дејност, добитник е на 
повеќе одликувања и признанија: плакета на 
Стоматолошкиот факултет во Скопје по по-
вод одбележувањето на 30-годишнината 
од неговото формирање (1989), плакета 
(1990) и повелба „Д-р Трифун Пановски“ 
(1995), двете од Македонското лекарско 
друштво, плакети на Стоматолошкиот фа-
култет по повод 40-годишнината и 45-го-
дишнината од неговото постоење (1999 и 
2004). Биографијата на проф. Накова е 
објавена во седмото издание на „The Inter-
national Directory of Distinguished Leadership“ 
на Американскиот биографски институт. 

 
Слава и.

IN MEMORIAM  
Проф. д-р Марија Накова
Проф. д-р Марија Накова -  Претседател на  

Стоматолошка комора на Македонија 2010-2014

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

Комисијата за доделување награ-
ди во состав: д-р Драги Ристов – 
претседател и д-р Катерина Цекова 
Јованова, на најдобрите дипломи-
рани студенти на стоматолошките 
факултети во државата, согласно 
критериумите предвидени во Пра-
вилникот за доделување награди 
им додели пофалници „проф. д-р 
Драгољуб Велески“. 
Изборот на најдобро дипломи-
ран студент се врши од страна на 
секој од стоматолошките факулте-
ти, секоја учебна година, по крите-
риуми за избор кои ги одредува 
факултетот, а податоците се дос-
тавуваат до Стоматолошката комо-
ра на Македонија. 
Најдобрите дипломирани сту-
денти на секој од стоматолошките 
факултети во државата се награду-

ваат на начин што, со одлука на Ко-
мисијата, им се дозволува да го по-
лагаат стручниот испит кој го спро-
ведува Стоматолошката комора на 
Македонија без материјален над-
оместок и им се доделува Пофал-
ница „проф. д-р Драгољуб Велески“, 
во чест на првиот претседател на 
Стоматолошката комора на Маке-
донија.  
Со одлука на Комисијата за до-
делување награди, се наградуваат 
најдобрите дипломирани студенти 
во учебната 2022/2023 година на се-
кој од стоматолошките факултети во 
државата, и тоа: 

 
1. Д-р Нгадхњим Ајети  

- од Факултетот за медицински на-
уки - студиска програма стоматоло-
гија при Универзитетот во Тетово; 

2. Д-р Јана Панчевска  
- од Стоматолошкиот факултет - 
Скопје при Универзитетот “Св. 
Кирил и Методиј“ во Скопје;    

                                                        
3. Д-р Сара Климоска  

- од Стоматолошкиот факултет 
при Европскиот универзитет – 
Скопје и 

 
4. Д-р Захарије Заков  

- од Факултетот за медицински 
науки - студиска програма по 
дентална медицина при Универ-
зитетот “Гоце Делчев“ – Штип. 
 
На ден 05.12.2024 година во 
просториите на Комората, Пофал-
ниците свечено ги додели претсе-
дателот на Комисијата за доделу-
вање награди - д-р Драги Ристов.

Доделени ПОФАЛНИЦИ  
„проф. д-р Драгољуб Велески“  

за најдобрите дипломирани студенти  
во учебната 2022-23 на стоматолошките  

факултети во државата 

На 11 и 12 Отомври 2024 година се 
одржа петнаесеттиот по ред конгес на 
нови технологии на К4 групацијата. 
Оваа година домаќин беше здравст-
вената комора на Р. Словенија. На кон-
гресот учество зедоа еминентни док-
тори по стоматологија од сите држа-
ви во регионот и ги изнесоа своите ис-
куства за најновите сознанија, ис-
куства и методи во современата ден-
тална медицина. Претставник од СКМ 
беше проф. д-р Енис Реџеп, декан на 
стоматолошкиот факултет при Ин-
тернационалниот Балкански Универ-
зитет, кој зборуваше за компликации-

те и предизвиците во имплантоло-
гијата и сподели повеќе клинички 
случаи осврнуваќи се на хирушките, 
парадонтолошките и протетските ас-
пекти при имплантирањето. 
Во рамки на конгресот се одржа и ра-
ботен состанок помеѓу коморите на кој 
присуствуваа претседателот Д-р Ма-
ријан Денковски и потпреседателот 
Д-р Јордан Стојаноски. 
На состанокот се дискутираше за 
сите новини во здравствените систе-
ми во секоја земја член на група-
цијата, се дадоа предлози за други ре-
гионални соработки со земјите од 

поширокиот регион и се продолжи со 
допрецизирањето на условите за 
учество на конкурсот за најдобри мла-
ди доктори каде право на учество ќе 
имаат сите млади доктори до 30 го-
дини. Тие ќе можат да презентираат 
свои сличаи од секојдневната пракса 
или свои научни трудови од разни об-
ласти на денталната медицина, а за 
најдобрите ќе следува парична на-
града и можност за презентација на К4 
конгрес. 
За сите поединости околу овој кон-
курс СКМ дополнително подробно ќе 
ги извести своите членови.

15-ти Конгрес на К4 групацијата

БР. ОРГАНИЗАТОР ДАТУМ ЛОКАЦИЈА НАСТАН 

1. ДДДММ- Здружение по стоматолошка 
протетика 

01.03.2025 Прилеп Симпозиум со меѓународно учество 

2. Стоматолошки факултет Скопје/УКИМ 15.03.2025 Скопје Симпозиум со меѓународно учество 

3. 
ДДДММ – Здружение по естетска и 
реставративна стоматологија 

22.03.2025 Скопје Симпозиум со меѓународно учество 

4. МСД – Здружение на општи стоматолози  05.04.2025 Скопје Симпозиум со меѓународно учество 

5. Стоматолошко здружение Аполониа  06.04.2025 Гостивар Симпозиум со меѓународно учество 

6. 
МСД – Здружение на спец. по орална 
хирургија и имплантологија 

17.05.2025 Крушево Симпозиум со меѓународно учество 

7. 
МСД – Здружение на спец. по болести на 
уста и пародонтот 

31.05.2025 Битола Симпозиум со меѓународно учество 

8. 
СДА – Здружение на ортодонти,орална 
хирургија и максилофацијална 

06-07.06.2025 Тетово Меѓународен симпозиум 

9. ДДДММ Етернитас 14.06.2025 Куманово Симпозиум со меѓународно учество 

Полугодишен план за континуирано  
стручно усовршување 2025

vox dentarii

Поради утврдено прекршување на подзаконските акти на Комората, односно рекламирање со објавување 
цени на стоматолошки услуги кои се под минималните референтни цени определени со Листата на стома-
толошки услуги со минимални (референтни) цени од Стоматолошката комора на Македонија, Комисијата за 
стоматолошка етика и деонтологија на неколку доктори на стоматологија им изрече мерка опомена. 

1.  Д-р Елизабета Манојловска – ПЗУ ‘’ЕЛИЗАБЕТА’’  
2.  Д-р Кате Ангелова – ПЗУ ‘’Д-р АНГЕЛОВА КАТЕ’’  
3.  Д-р Дејан Трифуновски – Д&Д Дент  
4.  Д-р Тања Илиевска Зафировска – ПЗУ ‘’ДЕНТАЛЕА ЛИВ’’ 

Изречени мерки за незаконско рекламирање  
на членови на Комората 

Комората апелира до своите членови кои даваат ус-
луги во приватни здравствени установи, при одреду-
вање на цените на услугите на приватните пациенти да 

ги почитуваат минималните (референтни) цени кои се 
утврдени со акт на Комората, согласно одредбите на 
Законот за здравствената заштита.

Изменување на минималните цени на  
определени услуги во Минималниот ценовник
На барање на доктори на стоматологија, до Извршниот одбор е доставен предлог за намалување на мини-

малните цени на определени услуги во Листата на стоматолошки услуги со минимални (референтни) цени, и тоа:   
- за изработка на коронка безметална керамика; 
- класичен фиксен ортодонтски апарат во една вилица и 
- класичен фиксен ортодонтски апарат во две вилици.  
Со Одлука на Извршниот одбор на Комората, во Минималниот ценовник, цените на услугите од точка 14 и точка 

19 став 1 и 2 се менуваат и гласат: 

Согласно член 7 од Правилникот за формирање Листа на минимални (референтни) цени на приватните сто-
матолошки услуги, односно на стоматолошките услуги кои пациентите ги плаќаат со лични средства во при-
ватните стоматолошки установи бр. 02-463/9 од 12.04.2024 г., содржината на Листата на услугите за кои Соб-
ранието на Комората го донесува овој акт за утврдување на минималните цени на приватните здравствени услуги, 
односно услугите кои пациентите ги плаќаат со лични средства согласно член 256 од Закон за здравствената 
заштита (Сл.весник на РСМ бр.30/2024), како и минималната (референтна) цена за секоја од наведените услуги, 
со посебен акт ја определува Извршниот одбот на Комората. Извршниот одбор на Комората актот го разгледува 
и го ажурира најмалку на секои 6 (шест) месеци.

14 Коронка безметална керамика 8.000,00 ден 

19 
- Класичен фиксен ортодонски апарат во една вилица 21.000,00 ден 

- Класичен фиксен ортодонски апарат во две вилици 40.000,00 ден 



www.krunams.com.mk  e-mail: krunams@t-home.mk   Г.Т.Ц. кула 2, кат 2  тел: 3166-919 / 071 266 919

СЛИКАТА МОЖЕ ДА ЈА ДОБИЕТЕ
НА CD И НА E-MAIL

ПРИДРУЖЕТЕ НИ СЕ ВО ДИГИТАЛНАТА РЕВОЛУЦИЈА ВО СТОМАТОЛОГИЈАТА

• Ексклузивно: 2D + Програма 
  (седум пресека на поединечен сегмент)

• Латерална ТМЗ слика - два пресека
  (со отворена или затворена уста)

ДИГИТАЛЕН РЕНТГЕН ПАНОРАМИКС КАБИНЕТ

ПОЛИКЛИНИКА

• Сегментирана панорамска слика

ОДБЕРЕТЕ ГО ФОРМАТОТ НА ДИГИТАЛНАТА СЛИКА

• Слика на параназални синуси

• Стандардна панорамска слика

• Панорамска слика без зглобови

• Педијатриска панорамска слика 
  со најмало можно зрачење

krunams@t.mkkrunams.com.mk 

071 266 91902 3166 919

ПОЛИКЛИНИКА

ХИРУРГИЈА НА ЛИЦЕ, ВИЛИЦИ И ВРАТ
MAXILLOFACIAL SURGERY

Проф. НАУМОВСКИ 

• Латерална ТМЗ слика -  четири пресека
  (со отворена и затворена уста)

Врз основа на член 256 став (1) точка 4 од Законот за здравствената заштита („Службен весник на Република Македонија“ бр. 
43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16  и „Службен весник на Република Север-
на Македонија“ бр. 20/19, 101/19, 153/19, 180/19, 275/19, 77/2021, 122/2021, 178/2021 и 150/2022, 236/2022, 199/2023, 236/2023, 263/2023, 
30/2024 и 74/24) и член 21 став 1 точка 18 од Статутот на Стоматолошката комора на Македонија (Службен весник на РСМ 
бр. 46/2023), Собранието на Стоматолошката комора на Македонија, на својата седница одржана на 12.04.2024 г. донесе 

 
 
 

П Р А В И Л Н И К  
 

ЗА ФОРМИРАЊЕ ЛИСТА НА МИНИМАЛНИ (РЕФЕРЕНТНИ) ЦЕНИ НА ПРИВАТНИТЕ СТОМАТОЛОШКИ УСЛУГИ, односно  
на стоматолошките услуги кои пациентите ги плаќаат со лични средства во приватни стоматолошки установи 

 
 
1. ВОВЕДНИ ОДРЕДБИ 

Член 1 
Со овој акт се формира Листа на услуги со минималните (референтни) цени само на одредени, најчесто користени, приват-
ни стоматолошки здравствени услуги во приватните стоматолошки установи кои ги вршат докторите на стоматологија кои се 
членови на Стоматолошката комора на Македонија, и тоа: 

 
-  вон мрежа на здравствени установи во Република Северна Македонија; 
-  за т.н. натстандардни услуги во приватните здравствени установи во мрежа на здравствени установи на Репуб-
лика Северна Македонија, кои не се опфатени во листата на услуги на ФЗОРСМ; 

-  за услуги во приватни здравствени установи во мрежата на здравствени установи на РСМ на осигуреници кои не-
маат активно осигурување или кои го немаат избрано за избран лекар докторот на стоматологија кој непосред-
но ја дава/изведува стоматолошката услуга. 

 
За останатите стоматолошки услуги кои не се опфатени со оваа Листа на услуги, а кои се изведуваат во приватни здравст-
вени установи, нема да се применуваат обврските за примена на минималните цени, така што секој доктор на стоматологија 
- член на Комората ќе може самостојно да ги утврди цените на услугите согласно со пазарните цени. 
 

Член 2 
Листата не се однесува на начинот на плаќање на стоматолошките здравствени услуги кои здравствените установи ги дава-
ат на осигурените лица во примарната здравствена заштита на товар на средствата за задолжително здравствено осигурување 
на Фондот за здравствено осигурување на Македонија. 

 
 
2.  ЦЕЛИ НА ФОРМИРАЊЕ ЛИСТА НА УСЛУГИ СО МИНИМАЛНИ ЦЕНИ НА ПРИВАТНИТЕ УСЛУГИ 

 
Заштита на правата на пациентите 

Член 3 
Со формирање на Листа на услуги со минимални цени на приватните стоматолошки услуги, целта е да се обезбеди квали-
тетна и континуирана здравствена заштита во согласност со тековните достигнувања во здравството и медицината, во рамките 
на системот за здравствена заштита и здравственото осигурување, соодветна на поединечните потреби на пациентот, со от-
суство на каква било психичка и физичка злоупотреба, со целосно почитување на достоинството на неговата личност и во не-
гов најдобар интерес, заштита на пациентите и јасна, точна и целосна информација, без каква било измама или лажно пре-
тставување и забрана на нелојална конкуренција. 
Пациентот не смее да биде оштетен со користење на неквалитетен стоматолошки материјал или опрема и секој пациент има 
право на квалитетна стоматолошка услуга. 

 
Заштита на членовите на Комората 

Член 4 
Со пропишување на минимални цени, Комората ќе ја следи и надгледува работата на нејзините членови, ќе ја поттикнува нив-
ната постојана едукација и следење на научните наоди за стоматолошките материјали и опрема. 

ПРАВИЛНИКОТ Е УСВОЕН ЕДНОГЛАСНО НА ПРВАТА РЕДОВНА СЕДНИЦА НА  
СОБРАНИЕТО НА СТОМАТОЛОШКА КОМОРА НА МАКЕДОНИЈА 

Заштита на стоматолошката професија 
Член 5 

Регулирањето на цените на приватните стоматолошки услуги во приватните стоматолошки установи, преку утврдување на ми-
нимални цени, согласно начинот и постапката утврдени во овој Правилник, има за цел да обезбеди: 

 
-  еднаков пристап на пациентите до истата услуга во цела држава; 
-  унапредување на посветеноста во правилно и квалитетно пружање на стоматолошка услуга; 
-  најниската цена на услугата да се процени во согласност со пазарните цени; 
-  да се обезбеди висококвалитетна стоматолошка нега и грижа во согласност со употребата на соодветен стома-
толошки материјал и 

-  зајакнување на меѓусебното почитување и доверба меѓу докторите. 
 
 
3.  СОДРЖИНА 

Член 6 
Пропишаната Листа на услуги со минимални цени  ја опфаќа цената на материјалот, работната рака и сите контролни пре-
гледи. 
Цената на услугата се однесува на сите приватни стоматолошки услуги, без оглед на нивните натамошни модификации (пр. 

композитно полнење подразбира еднослоен, повеќеслоен, функционален итн.). 
 

Член 7 
Содржината на Листата на услугите за кои Собранието на Комората го донесува овој акт за утврдување на минималните цени 
на приватните здравствени услуги, односно услугите кои пациентите ги плаќаат со лични средства согласно член 256 од За-
кон за здравствената заштита (Сл.весник на РСМ бр.30/2024), како и минималната (референтна) цена за секоја од наведените 
услуги, со посебен акт ја определува Извршниот одбот на Комората. 
Извршниот одбор на Комората актот наведен во претходиот став го носи со двотретинско (2/3) мнозинство. 
Извршниот одбор на Комората актот наведен во претходиот став го разгледува и го ажурира најмалку на секои 6 (шест) 
месеци. 
 
 
4. МЕРКИ ЗА НЕПОЧИТУВАЊЕ НА ЛИСТАТА НА УСЛУГИ СО УТВРДЕНИ МИНИМАЛНИ (РЕФЕРЕНТНИ) ЦЕНИ 
 

Член 8 
За истакнување на цените на стоматолошките услуги, како и нивно рекламирање во медиуми, електорoнски гласила, социјални 
мрежи и сл., кои се под најниските определени цени пропишани од Комората, Комисијата за стоматолошка етика и деонто-
логија на член на Комората може да изрече казнена мерка - опомена. 
 

Член 9 
Пружање на стоматолошки услуги по цена пониска од минимално определената со Листата, претставува потешка повреда 
во смисла на одредбите од Деловникот за работа на Судот на честа на Комората, како и повреда на одредбите од Кодексот 
на стоматолошка етика и деонтологија. 
За сторената повреда, Судот на честа може да изрече една од следните казнени мерки: опомена, јавна опомена, забрана 

за учество во работата на органите на Комората, времено и трајно одземање на лиценца и парична казна. 
Начинот на водење на постапката и изрекување на мерките за сторени повреди се определуваат со Статутот на Комората и 
со Деловникот за работа на Судот на честа на Комората. 
 
 
5. ПРЕОДНИ И ЗАВРШНИ ОДРЕДБИ  

Член 10 
Овој акт стапува на сила на денот на донесување од Собранието на Комората. 

 
 
 

 
СОБРАНИЕ НА СТОМАТОЛОШКА КОМОРА НА МАКЕДОНИЈА, 

 
Претседател,       

д-р Борис Стојанов

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

Врз основа на член 21 став 1 точка 18 од Статутот на Стоматолошката комора на Македонија (Службен весник на РСМ бр. 
46/2023), Собранието на Стоматолошката комора на Македонија, на својата седница одржана на  12.04.2024 г. донесе 

 
 

П Р А В И Л Н И К    
за утврдување на критериуми за огласување и рекламирање на  

стоматолошките здравствени установи 
 
 

I. ОПШТИ ОДРЕДБИ 
ЧЛЕН 1 

Со одредбите на оваа Правилник се утврдуваат критериуми за огласување и рекламирање на стоматолошките здравствени 
установи, како и начинот на рекламирање на докторите на стоматологија - членови на Комората (во натамошниот текст само док-
тори), без разлика на нивниот статус на давање стоматолошка заштита (носител на дејност во приватна здравствена устано-
ва, сопственик на установа или комерцијална компанија, вработен итн.). 

 
ЧЛЕН 2 

Секој член на Комората има обврска писмено да ја извести Комората доколку има сознание за каква било форма на незаконско 
рекламирање, без оглед на упатствата на работодавачот или работната обврска што му е наметната на членот на Комората. 

 
 

II. НАЧИН НА РЕКЛАМИРАЊЕ и ОГЛАСУВАЊЕ 
ЧЛЕН 3 

Рекламирање на работата на стоматолошката здравствена установа е дозволено само доколку установата поседува соодветно 
решение – дозвола за работа од министерот за здравство, a докторот поседува соодветна лиценца за работа. 
При рекламирањето во јавните гласила дозволено е да се соопшти:  

-  Името на стоматолошката установа; 
-  Локација и адреса; 
-  Просторот и опременоста; 
-  Методите на лекување кои се применуваат; 
-  Кадарот со кој располага стоматолошката установа, 
-  ценовник на здравствените услуги и  
-  лого, односно заштитен знак на здравствената установа. 

 
ЧЛЕН 4 

Докторот може да постави табла (натпис) до влезот на градбата каде што е седиштето на стоматолошката установа, како и 
на влезната врата на стоматолошката здравствена установа. 
Таблата од став 1 на овој член задолжително треба да содржи: назив и седиште на здравствената установа утврдени со доз-

волата за работа, вид на здравствената дејност која ја врши, ниво на здравствена заштита, дејност и специјалност, работно вре-
ме на здравствената установа, име и презиме на на давателот/ите на стоматолошка услуга и нивната специјалност согласно ли-
ценцата за работа која ја поседуваат. 
Таблата не смее да содржи податоци со невистинита содржина. 

 
ЧЛЕН 5 

Докторот може да се рекламира во дневниот, неделен или месечен печат, стручни списанија и во други облици на огласува-
ње, почитувајќи ги етичките стручни и научни принципи на стоматолошката професија и во согласност со одредбите на Кодексот 
за стоматолошка етика и деонтологија, одредбите од овој Правилник и други прописи поврзани со рекламирањето на члено-
вите на Комората и стоматолошките здравствени установи. 

 
ЧЛЕН 6 

Докторот може да учествува во радио или телевизиска емисија со наведување на лични информации (име и презиме, вид на 
лиценца за работа која ја поседува) како и информации поврзани со здравствената установа каде ја врши дејноста (ординација, 
поликлиника, универзитетска клиника, високообразовна установа и сл.). 

 
ЧЛЕН 7 

Фотографиите, сликите и другите визуелни решенија мора да бидат во согласност со етичките принципи и не смеат да го до-
ведуваат во заблуда  или да го залажуваат  пациентот. 

 
ЧЛЕН 8 

Докторот може да се рекламира на слободни медиуми - интернет, веб-страница и други форми на рекламирање на социјал-
ните мрежи, на начин што ќе обезбеди релевантни информации за пациентите. 

ПРАВИЛНИКОТ Е УСВОЕН ЕДНОГЛАСНО НА ПРВАТА РЕДОВНА СЕДНИЦА НА  
СОБРАНИЕТО НА СТОМАТОЛОШКА КОМОРА НА МАКЕДОНИЈА 

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

III. НЕЛЕГАЛНО ОГЛАСУВАЊЕ/рекламирање 
ЧЛЕН 9 

Забрането е рекламирање на здравствената дејност, односно на здравствените установи кое е залажувачко, недостојно или 
преку кое се вршат споредби со други здравствени дејности или установи, забрането е преувеличување на придобивките од 
самите услуги и преувеличување на процедурите кои се користат како вообичаени процедури во секојдневната стоматолошка 
пракса. 

 
ЧЛЕН 10 

Докторот стоматолог не смее да се служи со звања кои не ги стекнал легално, односно не му се доделени официјално од над-
лежните научни, стручни институции, организации или државни органи. 
Не е дозволено користење на лажни звања што не се во согласност со фактичките квалификации, а посебно ако имаат рек-

ламен карактер. 
ЧЛЕН 11 

При рекламирање, пациентите не смеат да се доведуваат во заблуда, со давање лажни информации. 
 

ЧЛЕН 12 
Не е дозволено рекламирање надвор од регистрираната дејност, односно дејност што го надминува делокругот на профе-

сијата или навлегува во областа на работа на други специјалности и предизвикува нелојална конкуренција. 
При рекламирањето на стоматолошките здраствени установи во јавните гласила, не е дозволено да се употребуваат атрибу-

тите: најдобри, најефикасни, најбрзи, најбезбедни, најефтини, бидејќи тоа претставува самопрогласување на врвен авторитет 
без аргументи. 
При рекламирањето на стоматолошките здраствени установи не е дозволено рекламирање со објавување на цени кои се под 

минималните референтни цени определени од Стоматолошка комора на Македонија за услугите кои се дел од актот определен 
со Закон. 

 
ЧЛЕН 13 

При рекламирање, докторот не смее да и соопшти на јавноста информации за болеста и лекувањето на малолетен пациент.  
Не смее јавно да се изразуваат впечатоци за социјалниот статус и семејните околности на детето на пациентот. Давањето де-

тали за болеста на малолетниот пациент не е етичко дури и кога за тоа постои согласност од родителот или старателот, доколку 
тоа може да го стигматизира пациентот.  
Докторот не смее да открива детали за здравствената состојба на малолетниот пациент во јавноста, дури и кога неговото име 

не се споменува, а неговиот идентитет може да се заклучи од околностите. 
 
 
 

IV ПОСТАПКА ВО СЛУЧАЈ НА НЕЗАКОНСКО ОГЛАСУВАЊЕ/РЕКЛАМИРАЊЕ 
 

ЧЛЕН 14 
Доколку се утврди дека докторот првпат огласува или се рекламира себеси или здравствената установа спротивно на одредбите 

од овој Правилник, ќе му биде изречена опомена од страна на Комисијата за стоматолошка етика и деонтологија, која ќе се 
евидентира во досието на докторот во Регистерот на издадени, обновени и продолжени лиценци за работа кој го води Комо-
рата. 
Доколку се утврди дека и по изречена опомена, членот на Комората повторно се рекламира спротивно на одредбите од овој 

Правилник, ќе се поведе постапка пред Судот на честа  на Комората. 
 

ЧЛЕН 15 
Огласувањето и рекламирањето спротивно на одредбите од овој Правилник претставува потешка повреда во смисла на од-

редбите од Деловникот за работа на Судот на честа на Комората, како и повреда на одредбите од Кодексот на стоматолошка 
етика и деонтологија. 
За сторената повреда, Судот на честа може да изрече една од следните мерки: опомена, јавна опомена, забрана за учество 

во работата на органите на Комората, времено и трајно одземање на лиценца и парична казна. 
Начинот на водење на постапката и изрекување на мерките за сторени повреди се определуваат со Статутот на Комората и 

со Деловникот за работа на Судот на честа на Комората. 
 
 
 

V. ПРЕОДНИ И ЗАВРШНИ ОДРЕДБИ 
 

ЧЛЕН 16 
Овој правилник влегува во сила со денот на донесување од Собранието на Комората. 
Овој правилник ќе се објави во гласилото на Комората и на интернет-страницата на Комората.  

 
 
 

СОБРАНИЕ НА СТОМАТОЛОШКА КОМОРА НА МАКЕДОНИЈА, 
 
 

Претседател,       
д-р Борис Стојанов

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

Врз основа член 21, став 1 точка 22 од Статутот на Стоматолошката комора на Македонија 
(Службен весник на РСМ бр. 46/2023), Собранието на Стоматолошката комора на Македонија, на 

својата прва седница одржана на 12.04.2024 година, ја донесе следната 
 
 
 
 
 

О Д Л У К А 
 

за утврдување висина на членарина 
 
 

Член 1 
Висината на годишната членарина во Комората за 2024 година и во иднина се утврдува на износ 

од 2.400,00 денари, со вклучен износ од 300,00 денари за потребите на формирање на Фонд за вза-
емна помош. 

 
 

Член 2 
За плаќања на годишна членарина кои ќе бидат извршени заклучно со 31.01.2025 година, ќе се 

пресметува членарина по износ кој е утврден пред донесување на оваа одлука, односно во износ 
од 1.500,00 денари, со вклучен износ од 300,00 денари за потребите на формирање на Фонд за вза-
емна помош. 
Во рокот и висина на членарина определени во став 1 на овој член, се овозможува и плаќање од-

напред на годишна членарина за повеќе години, но најмногу во траење на еден лиценцен период 
на доктор на стоматологија. 

 
 

Член 3 
Одлуката ќе стапи на сила на денот на нејзиното донесување од Собранието, а ќе се применува 

од 01.02.2025 година.  
 
 
 
 

СОБРАНИЕ НА СТОМАТОЛОШКА КОМОРА НА МАКЕДОНИЈА 
                 

Претседател,       
д-р Борис Стојанов

ОДЛУКАТА Е ДОНЕСЕНА НА ПРВАТА РЕДОВНА СЕДНИЦА НА СОБРАНИЕТО НА  
СТОМАТОЛОШКА КОМОРА НА МАКЕДОНИЈА СО 37 ГЛАСА „ЗА“ , 10 „ПРОТИВ“ И 1 „ВОЗДРЖАН“

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

Врз основа на член 136 став (3) од Законот за здравствената заштита („Службен весник на Република Македо-
нија“ бр. 43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16 и 
20/19 и „Службен весник на Република Северна Македонија“ бр. 101/19, 153/19, 180/19, 275/19, 77/21, 122/21, 
178/21, 150/22, 236/22, 199/23, 236/23, 263/23, 30/24 и 74/24) и член 21 став (1) алинеја 15) во врска со член 78 
став (1) алинеја 13) од Статутот на Стоматолошката комора на Македонија („Службен весник на Република Се-
верна Македонија“ бр.46/23), Собранието на Стоматолошката комора на Македонија, на седницата одржана на 

12.04.2024 година, донесе  
 
 
 

ПРАВИЛНИК 
  

ЗА ИЗМЕНУВАЊЕ НА ПРАВИЛНИКОТ ЗА ВИСИНАТА НА ТРОШОЦИТЕ ЗА ИЗДАВАЊЕ,  
ПРОДОЛЖУВАЊЕ И ОБНОВУВАЊЕ НА ЛИЦЕНЦИТЕ ЗА РАБОТА НА  

ЗДРАВСТВЕНИТЕ РАБОТНИЦИ СО ВИСОКО ОБРАЗОВАНИЕ  
ОД ОБЛАСТА НА СТОМАТОЛОГИЈАТА 

 
 

Член 1 
 

(1) Во Правилникот за висината на трошоците за издавање, продолжување и обновување на лиценците за ра-
бота на здравствените работници со високо образование од областа на стоматологијата („Службен весник на 
Република Македонија“ бр. 115/17) во член 2 став (1) износите за висината на трошоците се менуваат и гласат: 

 
-  во точката 1. износот „2.800,00’“ се заменува со износот „3.500,00“; 
-  во точката 2. износот „600,00’’ се заменува со износот „1.000,00“; 
-  во точката 3. износот „2.600,00“ се заменува со износот „2.900,00“; 
-  во точката 4. износот „3.200,00“ се заменува со износот „3.500,00“; 
-  во точката 5. износот „60.000,00“ се заменува со износот „66.000,00“,  
а износот „30.000,00“ се заменува со износот „33.000,00“. 

 
(2) Во став (2) точка 4., зборот „Пријавата“ се заменува со зборот „Барањето“. 

-  (3) Во став (6) точка 4., зборот „пријава“ се заменува со зборот „барање“. 
 
 

Член 2 
 

(1) Овој правилник влегува во сила осмиот ден од денот на објавувањето во „Службен весник на Република Се-
верна Македонија“, а ќе се објави по добивањето согласност од министерот за здравство.  
 
(2) Овој правилник ќе се објави и во списанието на Комората и на интернет-страницата на Комората. 

 
 
број 02-463/7  
Скопје, 12.04.2024 г.                                                          

СОБРАНИЕ НА СТОМАТОЛОШКА КОМОРА НА МАКЕДОНИЈА 
                   

  Претседател,       
д-р Борис Стојанов 

ПРАВИЛНИКОТ НА ПРВАТА РЕДОВНА СЕДНИЦА НА СОБРАНИЕТО НА СТОМАТОЛОШКА КОМОРА 
НА МАКЕДОНИЈА Е УСВОЕН СО 37 ГЛАСА „ЗА“ , 9 „ПРОТИВ“ И 1 „ВОЗДРЖАН“

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

Кампањата за Светскиот ден на оралното 
здравје (WOHD) за 2025 година беше офи-
цијално претставена за време на Светскиот 
стоматолошки конгрес на FDI, кој се одржа во 
Истанбул на 12 септември 2024 година. 

Со ова се одбележува втората година од кам-
пањата за 2024-2026 година, „СРЕЌНА УСТА 
Е...“, која има за цел да инспирира трајни и по-
зитивни промени преку едукација на луѓето за 
клучната улога што здравата уста ја игра во на-
шиот живот. 

Со овој концизен, но ефективен слоган, 
ФДИ/FDI се надева дека ќе ја поедностави 
оралната здравствена грижа и ќе ја направи 
подостапна, објаснувајќи ги придобивките јас-
но и без потреба од дополнителни објасну-
вања. 

Од врската меѓу устата и телото до врска-
та меѓу устата и умот! 

Секоја година од оваа трогодишна кам-
пања се фокусира на специфична тема што 
се усогласува со глобалните здравствени 
развојни трендови, особено по усвојувањето 
на Резолуцијата за оралното здравје на 
СЗО во 2021 година. 

Во 2024 година, темата беше „СРЕЌНА 
УСТА Е СРЕЌНО ТЕЛО“, потенцирајќи ја 
силната врска помеѓу оралното здравје и 
општото здравје. 

Во 2025 година, фокусот се префрла на 
врската меѓу устата и умот, со слоганот 
„СРЕЌНА УСТА Е... СРЕЌЕН УМ.“ 

Оваа кампања има за цел да ја подигне 
свеста за тоа како лошото орално здравје 
може негативно да влијае на квалитетот 

на животот, истакнувајќи ја важноста на здравата уста 
за менталната благосостојба. 

Кампањата ќе нагласи, на пример, како одржувањето 
на здрава уста може да придонесе за севкупната среќа, 
бидејќи устата, телото и умот се меѓусебно поврзани, и 
грижата за вашите заби и непца може значително да го 
подобри вашето целокупно благосостојба.

ФДИ ја откри кампањата  
„Среќна уста е...Среќен ум“ за Светскиот ден  

на оралното здравје за 2025 година

Во случај на проблем направете „update“ или преинсталирајте. 
USERNAME: број на лиценца 
PASSWORT: последни шест (6) броја од ЕМБГ

https://2025.world-dental-congress.org/En



Почитувани соработници
Ве информираме дека Вашите стручни и научни тру-
дови што планирате да бидат објавени за наредниот 
број во Vox Dentarii, пожелно е да ги доставите 
најдоцна до 10 февруари 2025. Дополнителни ин-
формации може да добите секој работен ден во Сто-
матолошката комора на Македонија или пак  на те-
лефон  02 3246 852.



СТРУЧНИ И НАУЧНИ ТРУДОВИ 
Прилог на „Vox Dentarii“ 

 
 
 
 
Ефективност на ласерската ретракција  
на гингивата компарирано со  
конвенционалната ретракциона методa 

И. Стојаноски, М. Стојаноски, А. Мијоска

СТРУЧЕН ТЕКСТ

Вовед 
Еден од клучните елементи за успешна 

изработка на фиксно-протетичките кон-
струкции, особено при субгингивална 
препарација е добивањето на точен и 
прецизен отпечаток1. Тоа значи соодвет-
на подготовка на гингивалниот сулкус со 
цел да се овозможи пристап до демарка-
ционата линија на препарација и околни-
те анатомски структури кои ќе овозможат 

соодветна репродукција и изработка на 
конструкција со добро гингивално на-
легнување2.  

Епителното ткиво на гингивалниот сул-
кус е мошне осетливо на загубата на 
сврзноткивниот атачмент, и секое негово 
оштетување може да доведе до појава на 
апикална рецесија3. Затоа постапките за 
гингивална ретракција треба да се изве-
дат на начин кој нема да го повреди слојот 
на базални клетки, или клетките на сврзно-
то ткиво со цел да се избегне рецесија на 
гингивата поврзана со ткивниот одговор4. 

Гингивалната ретракција или поместу-
вањето на гингивата во вертикален и хо-
ризонтален правец е реверзибилна пос-
тапка која е особена важна за современите 

методи на дигитално отпечатување со 
интраорален скенер, затоа што светлос-
ниот зрак треба да навлезе и соодветно ги 
отслика маргините на препарираниот заб5.  

Постојат повеќе методи за гингивална 
ретракција и тоа се: механички, хемиски, 
хируршки и ласерски метод. Користење-
то на конвенционалниот физичко-хемис-
ки метод за ретракција на гингивата, со  
конци  импрегнирани во средства на база 
на алуминиум хлорид за хемостаза на 
крварењето од сулкусот после препара-
цијата на забите е сеуште  најчесто упот-
ребувана метода6.  

Мекоткивните диодни ласери кои се 
користат во секојдневната стоматолошка 
пракса се со повеќе индикации: сечење на 

Ефективност на ласерската 
ретракција на гингивата 
компарирано со конвенционалната 
ретракциона методa

Иван Стојаноски1, Магдалена Стојаноски1,  
Анета Мијоска1 
 

1   Стоматолошки факултет, УКИМ, Скопје 

Абстракт  
Introduction 
One of the key elements for the successful 
fabrication of fixed prosthetic construc-
tions, especially in subgingival preparation, 
is obtaining an accurate and precise im-
pression. Gingival retraction plays an im-
portant role in reproducing the preparation 
margin and other anatomical details, re-
gardless of whether a conventional or digi-
tal impression method is used. Lasers in 
dentistry have enabled the use of new and 
modern therapeutic options in the dis-
placement of the marginal gingiva. 
 
Objective 
This study aims to compare two gingival re-
traction methods in manufacturing fixed 
prosthetic constructions: the conventional 
mechanical-chemical method with a cord 
and laser-guided retraction. 

Material and methods 
The study was conducted on 20 patients af-
ter tooth preparation for all ceramic fixed 
constructions. In 10 patients, conventional 
gingival retraction was performed with i-
PAK ULTRA I retraction cord impregnated 
with aluminum chloride solution, in the 
rest, a soft tissue diode laser SOGA with a 
wavelength of 980 μm was used. 
 
Results 
Several parameters were examined in both 
groups of subjects, such as the time required 
to perform the retraction, the presence of a 
subjective symptom of pain, bleeding, and 
moisture in the gingival sulcus, and the 
depth of gingival retraction in the vertical 
direction. The laser-guided retraction pro-
cedure showed significantly better results 
in terms of all parameters. It was performed 

in a shorter time interval of 30 seconds com-
pared to 3 minutes, with less pain and min-
imal presence of moisture and blood in the 
sulcus. 
 
Conclusion 
Both procedures allow for adequate retrac-
tion and exposure of the anatomical ele-
ments during the impression. However, 
laser retraction is easier and faster to per-
form. The procedure is painless, with greater 
comfort for the patient and successful con-
trol of bleeding and moisture. The conven-
tional method provides greater vertical dis-
location, but it takes longer and is more un-
pleasant for all subjects. 
 
Keywords 
retraction, gingiva, diode laser, metal-free 
ceramics.

мекото ткиво, френулектомии, гингивек-
томии, физиотерапија на зглоб, белеење 
на заби, стерилизација на канали како и 
ретракција на гингива за земање на от-
печаток. Карактеристиките на ласерски-
те системи зависат од типот и брановата 
должина на ласерскиот зрак7.  

Ефективноста на ласерската ретракција 
се одвива преку отстранување на околу 
200 μm од епителот во гингивалниот 
сулкус во брза и безболна постапка. Ла-
серскиот зрак доведува до фотоаблација, 
вапоризација и инцизија на ткивото на 
100-150 °C без крварење и болка. Епи-
телната рана зараснува брзо, без лузна и 
инфламација8.  

Оваа студија има за цел да направи спо-
редба помеѓу две методи на гингивална 
ретракција при изработката на фиксни 
протетски конструкции, конвенвенцио-
нален механичко-хемиски метод на рет-
ракција со конец и ласерски водена рет-
ракција.  

 
Материјал и метод 
Вкупно 20 испитаници кои имаа пот-

реба од изработка на фиксни протетич-
ки конструкции од безметална керамика 
во горна и долна вилица во фронтална и 
бочна регија беа вклучени во истражу-
вањето. Првата група беше третирана на 
конвенционален механичко-хемиски на-
чин со употреба на гингивален конец  i-
PAK ULTRA 000 (I Dental, Литванија) и 
средство за импрегнација Hemostatic 
Solution - топикален раствор од алуми-
ниум хлорид (I Dental, Литванија). После 
препарирањето на забот за целосно-ке-
рамичка коронка со заоблена стапалка ло-
кализирана на влезот на гингивалниот 
сулкус внимателно се аплицираа импре-
грираните конци околу забното трупче со 
пластичен инструмент. Конците со одре-
дена должина според дијаметарот на 
трупчето се импрегнираат во хемостатс-
киот раствор во времетраење од 2 минути. 
Потоа секој конец се аплицираше на вле-
зот на сулкусот и остави да отстои 2-3 ми-
нути по што се отстрани со пинцета. Сул-
кусот се промива и суши  со воден и сув 
воздушен спреј за да се отстранат сите за-
останати  течности и потоа се изврши ди-
гитално отпечатување со интраорален 
скенер (Хелиос 500, Changzhou Sifary 
Medical Technology, Кина) и конвенцио-
нално со еднофазна метода и еласто-
мерни отпечаточни маси (слика 1).  

Слика 1. Конвенционална подготовка  
на гингивален сулкус 

 
Кај втората група десет испитаници се 

употреби мекоткивен дидоден ласер 
SOGA-I Laser Type IV, InGasp diode laser 
(Shenzhen Soga Technology, Kина) со ин-
фрацрвена бранова должина од 980μm 
и неиницирачки продолжетоци со фибе-
роптички влакна. Влакната на ласерот 
имаат различна дебелина (200-400μm) 
и должина (4, 7 и 9 mm) зависно од забот 
и регијата која се третира и може соод-
ветно да се повијат под агол за полесен 
пристап до самиот сулкус (Слика 2). 

Слика 2.  SOGA, диоден мекоткивен ласер 
 
Се употребуваат неиницирачки про-

должетоци кои немаат можност да го се-
чат ткивото туку се безконтактни. Ласе-
рот поседува софтвер со повеќе интег-
рирани  програми и дава автоматски 
подесувања за начинот на работа кога ќе 
се одбере потребниот модул – ретракција 
на гингива. За извршување на овој трет-
ман зракот е континуиран со јачина од 
1,5W и бранова должина  980μm,  а во ме-
нито на дисплејот се прикажува и точна-
та дебелина на продолжетокот кој се 
употребува 400 μm. Оптичкото влакно се 
поставува во гингивалниот сулкус на 

длабочина од 1mm, a ретракцијата се из-
врши со 1-2 кружни циркуларни движења 
околу забното трупче за време од 15 се-
кунди (слика 3). 

Слика 3. Ласерски водена гингивална ретракција 
 
После завршувањето на ласерската 

ретракција се направи миење и сушење 
на сулкусот и во следната фаза се земаа 
конвенционален и дигитален отпечаток. 

 
Резултати 
Времетраењето на постапката за пос-

тавување на конецот за ретракција кај 3 
пациенти од првата конвенционална гру-
па се одвиваше во просек 3 минути по 
забно трупче, а кај 7 испитаници 2 мину-
ти по забно трупче, зависно од локали-
зацијата и пристапноста за работа. Кај 7 
пациенти кои имаа пообемна протетич-
ка реконструкција со 10 препарирани 
заби во максила и мандибула во фрон-
тална и бочна регија, постапката на ап-
ликација на ретракциони конци траеше 
вкупно 40 минути и за двете вилици. И кај 

останатите 3 пациенти со 10 заби во гор-
на и 10 заби во долна вилица вкупно 60 
минути. Кај 8 испитаници од групата има-
ше крварење при отстранување на самите 
конци за ретракција. Сите 10 испитаници 
дадоа податоци за постоење на  осетли-
вост и слаба болка при поставување на 
забните конци во пародонталниот сулкус. 

Кај испитаниците од втората група 
времетраењето на постапката на рет-
ракција на гингивата со мекоткивен дио-
ден ласер траеше сигнификантно пок-
ратко време споредено со првата група. 
Кај 4 испитаници траеше 15 секунди по 
забно трупче, што значи при десте пре-
парирани заби во горна и десет во дол-
на вилица вкупно 300 секунди или вкуп-
но 5 минути за двете вилици. Кај 4 паци-
енти времето изнесуваше 20 секунди по 
забно трупче или вкупно за двете вили-
ци 400 секунди или 6,5 минути.  Кај 2 па-
циенти времето изнесуваше 25 сек по заб-
но трупче или вкупно за двете вилици 500 
секунди или 8 минути. Ниту еден од 10 ис-
питаници од групата немаше пријавено 
присуство на осетливост и болка при из-
ведувањето на самата постапка, кај 4 
пациенти постоеше минимално крваре-
ње од сулкусот кое се смири непосредно 
пред отпечатувањето.  

 
Дискусија 
Прецизноста и вклопувањето на фикс-

ните конструкции зависи од експонира-
њето на маргиналната граница на забот 
што треба да се реставрира без оглед на 
методата на отпечатување. Постојат по-
веќе начини на маргинална ретракција и 
таа треба да се одвива во два правца (апи-
кално и латерално). Потребно е да се 
обезбеди минимално латерално помес-
тување од околу 0.2 mm за да се овоз-
можи лесен проток на течниот силикон-
ски отпечаточен материјал9. Исто така, не 
смее да се занемари фактот дека рет-
ракционите постапки можат да доведат 
до повреда на базалниот епителен слој и 
сврзното ткиво со соодветно послед-
ователно повлекување на гингивата10.    

Истражувањата покажале дека најго-
лем процент на стоматолози се уште 
употребуваат некоја од конвенционалните 
методи, додека помал број се одлучува-
ат за електрохируршка и ласерска рет-
ракција11. Кога станува збор за ласерски 
водена ретракција денес постојат не-
колку различни типови на ласерски сис-

теми со различна бранова форма и дол-
жина12. Диодните ласери се помалку 
травматски за гингивалното ткиво и пред-
извикуваат минимално ткивно оштету-
вање кога се употребуваат со соодветна 
моќност и на тој начин се превенира и пов-
лекувањето на гингивалното ткиво13. Ла-
серските хируршки рани зараснуваат пер 
секундам, а инцизијата покажува дисор-
ганизиран распоред на фибробластите 
што дополнително води кон помала кон-
тракција на ткивото и презервација на 
маргиналната гингивална граница14. 

За разлика од резултатите добиени од 
нашата студија, според истражувањето на 
Dawani и сор. диодниот ласер произве-
дува поголемо средно странично помес-
тување на гингивата (0, 48 ± 0,10 mm) од 
конецот за ретракција (0,44 ±0,11 mm)15.  

Хемостатските карактеристики на лесе-
рите ја олеснуваат постапката на дигитал-
ното скенирање затоа што коагулацијата 
овозможува сува и чиста површина неоп-
ходна за продор на оптичкиот зрак16. 

 
Заклучок 
Утврдено е дека ретракцијата и по-

местувањето на гингивата добиени со по-
мош на диоден ласер од 980 nm е слич-
но на поместувањето кoe беше добиено 
со конвенционалната метода, но техни-
ката со конец обезбеди подобро верти-
кално поместување.  

Во однос на времетраењето на пос-
тапката ласерската ретракција се покажа 
како супериорна затоа што при конвен-
ционалниот метод на поставување на 
забните конци, на терапевтот му е пот-
ребно много подолго време на работа. Во 
однос на комфортот од постапката па-
циентот чуствува поголема болка и не-
лагодност при поставувањето на самите 
конци,  додека крварењето и влажноста 
се присутни во текот на дигиталното от-
печатување односно и после отстрану-
вањето на конците. 

Примената на современиот начин на 
ретракција на гингивата со мекоткивен 
диоден ласер, значително го скратува 
времетраењето на целата постапка што 
е од круцијална важност за терапевтот и 
пациентот. Осетливоста, болката и нела-
годност не се присутни кај пациентот за 
време на третманот, контролата на крва-
рењето и влага се значително потенци-
рани што е исклучително важен фактор 
при дигитално отпечатување. 

Би можело да се заклучи дека ласер-
ската технологија е ефикасна и безбед-
на во постапките на гингивална ретрак-
ција, сепак потребни се повеќе истражу-
вања и поставување на протоколи за да 
се подобри нивната безбедност и овоз-
можи поголема примена во секојдневната 
клиничка работа. 

ПОДГОТОВКА НА РАКОПИСОТ 
Секој составен дел од трудот треба да 

започне со нова страница. На пр: наслов-
на (прва страница), апстракт со клучни 
зборови, вовед, материјал и метод, ре-

зултати, дискусија, референци и прилог 
од табели, графикони, слики или илуст-
рации со легенди. Сите страници, започ-
нувајќи од насловната, треба да бидат ну-
мерирани  во десниот долен агол. 

 
Прва страница - насловна страница 

треба да ги содржи следните податоци: 
Наслов на трудот отчукан со големи 

букви. Препорачливо е насловот да би-
де кус, јасен и информативен; 

 Полното име и презиме на авторот 
или авторите, отчукани со мали букви. 
Во продолжение титулата на секој од 
учесниците во трудот,  институцијата 
каде е вработен, е- mail, адреса и кон-
такт телефон; 

Податоци  на контакт лицето со кое 
ќе се кореспондира во врска со рако-
писот  (име и презиме, институцијата 
каде е вработен, е-mail, адреса и кон-
такт телефон). 

Од авторите кои се наведени како  
учесници во трудот се очекува актив-
но  да учествувале во изработката на 
трудот која подразбира идеја за изра-
ботка, структура и концепција на тру-
дот. Практична реализација на поста-
вените цели и финална обработка на 
ракописот.  Имено, учеството во рабо-
тата на секој цитиран автор ја дефи-
нира одговорноста по однос на одре-
дени поставки на приложената  содр-
жина. Пасивно допишување на учес-
ници во трудот, учесници-коавтори на 
ракописот кои  само финансиски го 
подржуваат трудот и немаат друга де-
финирана обврска во реализација не 
е дозволена. Секој автор треба да има 
точно дефинирана задача која е него-
ва одговорност. 

Редоследот на авторите во трудот е 
заедничка одлука на сите учесници  ос-
вен  на првиот автор, кој е носител на 
трудот и кој има најголем ангажман во 
неговата реализација. Првиот автор не 
мора да биде и  контакт лице за корес-
поденција.  

 
Втора страница (апстракт). Апстрак-

тот треба да биде кус  извадок  на рако-

писот. Тој треба да биде напишан во 
структуриран облик. Структурираниот 
апстракт подразбира поодделно да ги 
содржи сите делови на трудот започну-
вајќи од цел, материјал и метод, резул-
тати и заклучок. Воведот не е задолжи-
телен, но ако авторите сметаат дека е 
потребен или неопходен, може да биде 
составен дел на апстрактот. Во овој слу-
чај  тој треба да биде кус, содржаен, на 
кој ќе се надоврзе целтта која во апст-
рактот е посебен дел. Во делот - мате-
ријал и метод, се посочуваат групите ис-
питаници, и критериумите кои се при-
менети. Во случај кога се користи меди-
камент, задолжително се цитира про-
изводителот, градот и земјата. Ако е 
применета апаратура, тогаш се имену-
ва апаратотот со битните карактерис-
тики и повторно производителот, гра-
дот и земјата. Во делот резултати, се из-
ложуваат само значајните параметри и 
сигнификантните наоди. Заклучокот 
треба да биде посебен сегмент и треба 
да биде кус одговор на поставената цел.   

По должина апстрактот треба да 
содржи  најмногу 250 зборови.  

Апстракот завршува со клучни збо-
рови, кои најмалку треба да бидат три а 
најмногу пет. Клучните зборови кои 
треба да бидат искористени од терми-
ните што се цитирани на листата од In-
dex Medicus (MeSH). 

 
Вовед. Третата страница треба да ја 

започнете со вовед. Опширен и тематс-
ки неповрзан вовед со целтта не е пре-
порачлив.  Воведот треба да биде кус, а 
во неговата содржина треба да бидат 
цитирани само референци  кои се стро-
го поврзани со поставената цел  со која, 
всушност, завршува воведот.  Во вове-
дот посебно јасно треба  да се посочи оп-
равданоста на трудот. Во него строго се 
забранува  истакнување на резултати од 
спроведеното истражување и дискусија 
по однос на разработениот проблем. На 
крајот од воведот, во последниот пасос, 
се истакнува целта на студијата.  

 
Материјал и метод. Прецизно и јасно, 

најнапред осврнете се на материјалот, 

Стручните трудови се рецензираат од 
рецензенти од соодветната област. Ре-
цензиите се „двојно слепи“ односно, ав-
торите не знаат кои им се рецензенти, 
а рецензентите не ги знаат авторите.

а потоа и на методот на работа. На крај 
од овој сегмент посочете ја и статистич-
ката метода која е применета за обра-
ботка на добиените податоци. 

Во подделот материјал, изнесете ги 
критериумите според кои е направена 
селекцијата на  испитаниците, а кои се 
вклучени во студијата. Потоа, пооддел-
но опишете ги  групите кои се распред-
елени по бројност, групирани во испи-
тувана, контролна група,  по потреба 
подгрупа, всушност  онака како што сте 
ја дизајнирале студијата.   

Потоа, истакнете ги применетите ме-
тоди. Ако е во прашање апаратура која 
сте ја примениле, подробно опишете ја 
применетата опрема со посочен произ-
водител, модел, град, земја. Обрнете по-
себно внимание на перформансите што 
сте ги искористиле во истражувачката 
цел, нив потенцирајте ги на начинот на 
кој сте ги примениле. Посочете ги јасно 
и прецизно. Ако се применувани леко-
ви, пожелно е да биде употребено гене-
ричкото име на лекот со точно наведу-
вање на сите податоци кои опфаќаат 
назив на произведителот, град, земја. 
Посебно  истакнете го начинот на при-
мена, обликот и дозирање на лекот.  

Доколку методот е употребуван и 
публикуван во трудови, каде овој метод 
е  веќе применет, повикајте се на рефе-
ренцата од каде Ви е искористен под-
атокот.  

Во подделот статистичка обработка 
на податоците, цитирајте ја статистич-
ката метода штобила користена во об-
работка на податоците. Статистичката 
обработка на податоци приложете ја 
јасно и во детаил, со цел да биде при-
стапна до секој консумент. 

 
Резултати. Резултатите од истражу-

вањето може да ги  приложите тексту-
ално, во облик на табели, графици или 
пак илустрирано со оригинални и из-
ворни фотографии.  

Вообичаено, во делот резултати не-
пожелно е наодите да бидат следени со 
Ваши сопствени видувања и коментари 
или, пак, да бидат поврзувани со цита-
ти од литературата.   

Исти резултати не треба да се повто-
руваат во табели и графикони истовре-
мено.  Изборот за обликот на објавува-
ње на резултатите го прават авторите, 
но непожелно е да се дуплираат.  После 
секој табеларен и графички приказ 
следи текстуален опис кој треба да ги 

истакне само најважните  наоди. Не се 
оправдува опширно и темелно тексту-
ално толкување на графиконот или на 
табелата, тоа непотребно го оптоварува 
текстот. Бројот на табелите, графиците 
и сликите не е ограничен, но од Вас се 
очекува да ги сведете на неоходен ми-
нимум. Во делот резултати, одберете за 
секој толкуван параметар најсоодветен  
приказ (табела, график или фотогра-
фија), изнесете ги најнеопходните на-
оди текстуално без сопствен  коментар 
или заклучок  и не ги повторувајте ре-
зултатите преобликувајќи  едни исти 
наоди  во табела, графикон или текст. 
Фотографиите може да Ви бидат цврст 
аргумент на Вашиот наод, но приложе-
те само она што е  вредно и неопходно 
да се види. Секојдневни, познати и нез-
начајни состојби немојте да ги фотодо-
кументирате. 

Посебен прилог на делот резултати се 
табелите, илустрациите (графикони и 
фотографии). 

Секој од нив треба да е на посебна 
страница. 

 
Табелите  треба да бидат обележени 

со арапски бројки, едноподруго според 
појавувањето во текстот. Над секоја та-
бела оформете наслов, кус, информати-
вен, но доволно јасен кој ќе се однесува 
на параметрите што се содржина на та-
белата.  Секоја табела треба да содржи 
колони и редови во кои описно, со полн 
наслов или кратенка, ќе посочат одре-
дени параметри. Секоја табела треба да 
биде цитирана во текстот, онаму каде 
авторите сакаат да биде поставена. Во 
текстот табелата се цитира со бројот 
што и припаѓа и насловот.  

Ако во табелата се користени кратен-
ки кои не се стандардизирани, тогаш 
под секоја табела со фуснота се објас-
нуваат кратенките. За фусноти корис-
тете познати симболи. Во вакви ситуа-
ции  како најчести се користат следни-
те фусноти: *, #, и др. 

Табелите дизајнирајте ги без верти-
кални линии, а разграничувањето во 
вертикална димензија направете го ос-
тавајќи доволен простор во колоните. 

 
Илустрациите (графиконите, фигу-

рите и фотографиите) цитирајте ги во 
текстот исто како и табелите, посочу-
вајќи го бројот и насловот. 

Графиконите нумерирајте ги според 
појавување во текстот. Пожелно е гра-

фиконите да бидат изработени во Ex-
cel, а до редакцијата да бидат доставе-
ни електронски или во материјална 
форма. 

Фотографиите нумерирајте ги според 
редот на појавување во текстот, исто ка-
ко кај табелите и графиконите. Слики-
те обележете ги со арапски бројки и 
оформете наслов и легенда, а потоа  
поставете ги во текстот каде што сте ги 
предвиделе. Сликите може да бидат 
црно бели или во боја, изборот го пра-
ват авторите. Пожелно е фотографиите 
да бидат со резолуција 300 и да бидат  
доставени до редакцијата во TIF или 
JPG формат. 

Ако во текстот предвидувате фото-
графија од лице, тогаш за тоа ви е пот-
ребна писмена согласност за објава во 
јавност, која ќе ја приложите во Редак-
ција, Во спротивно, треба да преземете 
активности  со која ќе овозможите  ли-
цата да бидат физички непрепозна-
тливи.  

 
Дискусија. Во овој сегмент  е предви-

дено јасно да ги изнесете вашите виду-
вања и ставови по однос на испитува-
ниот проблем. Не ги повторувајте веќе 
образложените резултати, но искорис-
тете ги интерпретираните наоди за да 
ги компарирате со наоди  на други ав-
тори чиј предмет на истражување е сро-
ден со вашиот избор. Дебатирајте пре-
ку добиените наодите од студијата, 
спротиставувајќи се или, пак, потврду-
вајќи ги  резултатите со други релеван-

СТРУЧНИТЕ ТРУДОВИ ТРЕБА ДА СЕ  
ПОДГОТВАТ НА СЛЕДНИОТ НАЧИН:  
•   Word документ напишан со фонт 

„ariel” или „times new roman”, со маке-
донска поддршка. 

•   Текстот да се пишува со големина на 
букви 12 (points). 

•   Покрај тоа што фотографиите се пос-
тавени во рамките на текстот, задол-
жително е истите да се приложат по-
единечно (засебно), заради поквали-
тетно печетење. 

•   Табелите, доколку се фографии, да се 
приложат како фотографии ( во и за-
себно од текстот). Доколку табелите 
се авторски, да се приложат во excel. 

•   Апстрактите на англиски јазик да би-
дат со наслов.



тни истражувања. Посебно е важно, во 
овој дел да се потенцира важноста на 
студијата, апликативноста или научни-
от придонес.  

 Делот дискусија завршува со заклу-
чок кој се надоврзува на дискусијата и 
е спонтан  завршеток на студијата. За 
делот заклучок  не е предвиден посе-
бен сегмент.  Всушност, во последни-
от пасос  потенцирајте го заклучокот 
кој треба да биде одговор на поставе-
ната цел.  При оформување на заклу-
чокот водете се од целтта. Имено, за-
клучете го она што ви е зададено како 
задача во целтта, онака како што про-
излегува од добиени резултати на ист-
ражувањето. Избегнувајте да под-
држувате тврдења за кои немате пок-
ритие од спроведеното истражување 
или, пак, да давате приоритети при 
состојби кои докрај не се дефинирани. 
Доколку изборот на темата дозволува, 
пожелно е да произлезат одредени 
препораки со кои ќе ја истакнете важ-
носта на студијата.  

 
Референци. Во текстот референците 

се одбележуваат со арапски бројки во 
заграда во фонт формат суперскрипт, 
според редот на појавување во текстот 
-ванкуверски начин на цитирање.  Се-
која од референците добива послед-
ователен број започнувајќи од првата и 
завршувајќи со последната референца. 
За цитирање на референците во делот 
литературата користете ги инструк-
циите на примерите кои следат, за тру-
дови во списанија, извадоци од книги, 
монографии, магистерски и докторски 
трудови. 

Непублицирани трудови, податоци 
од лични комуникации не треба да ги 
користите како литературни извори на 
кои се повикувате во текстот. Трудови 
прифатени за печат можете да ги ко-
ристите како валидни референци, но во 
референцата на местото списание, број, 
волумен страница заменете ја со тер-
минот  “во печат”. 

Цитирање референци во текстот 
Во текстот референците се цитираат 

со посочување на првиот автор ако се 
работи за еден, а ако во трудот учеству-
ваат  два автори, тогаш се именуваат 
двата. 

Пр. Shukla (1)  “ известува дека ...“ или He 
и Cai (2) “ соопштуваат...“ 

Shukla A. Potentially malignant disor-
ders of the oral cavity: a clinical study. 

Indian J Otolaryngol Head Neck Surg. 
2014 Jan;66(1):79-85 

He J, Cai Y. The over-expression of STAT1 
and IFN-gamma in lesions of human oral 
lichen planus. Sichuan Da Xue Xue Bao Yi 
Xue Ban. 2014;45(1):70-3. 

Ако во текстот се појавуваат референ-
ци со повеќе од два автори, тогаш се 
именува првиот автор се дополнува со 
додавката соработници во скратен об-
лик. 

Пр.  Budimir и сор. (3)  “ изјавуваат дека...  

Budimir V, Richter I, Andabak-Rogulj A, 
Vučićević-Boras V, Budimir J, Brailo V. 
Oral lichen planus - retrospective study of 
563 Croatian patients. Med Oral Patol Oral 
Cir Bucal. 2014;19(3): 255-60. 

Референците кои се цитираат во текс-
тот,  не мора да започнуваат или за-
вршуваат со презимето на  авторот/ав-
торите. Имено, ако текстот дозволува 
референцата/ референците може да се 
наведе само со нејзиниот број од лите-
ратурата ставен во заграда. 

Пр. поедини автори (1,2,3,4)  “сугерираат 
дека ...” . Во овој случај од литературата 
се преземаат сите претходни, вклучу-
вајќи го и овој што следи т.е. четвртиот. 

Rivarola de Gutierrez E, Innocenti AC, 
Cippitelli MJ, Salomón S, Vargas-Roig LM. 
Determination of cytokeratins 1, 13 and 14 

in oral lichen planus.  Med Oral Patol Oral 
Cir Bucal. 2014;19(4): 359-65 

 
Цитирање референци  
во делот литература 
Во литературата може да бидат ци-

тирани трудови во стручни и научни 
списанија, книги, монографии, магис-
терски, докторски трудови  и др.  

Примери за начин на цитирање: 
Референци од стручнонаучно списание 

Cetin Ozdemir E, Eksi F, Senyurt SZ. A 
case of gingival myiasis caused by Wohl-
fahrtia magnifica. Mikrobiyol Bul. 
2014;48(3): 512-7. 

Референци од зборник на трудови од 
стручни манифестации 

Foteva K, Majstorceva M, Pavleska M, 
Popovska M, Georgievska E.  Dental In-
juries to School Children. 18th BaSS Con-
gress, Skopje, Macedonia, Abstract book, 
2013:377. 

 
Книги и монографии 

Vox Dentarii  ракописите ќе ги хонорира со 2.000 денари за секој труд што ќе биде от-
печатен во некој од броевите на списанието, а годишно ќе биде избран најдобар труд 
кој ќе биде награден со хонорар во висина од 6.000 денари.  

Почитувани соработници
Ве информираме дека Вашите стручни и на-

учни трудови што планирате да бидат објавени 
за наредниот број  во Vox Dentarii, пожелно е да 
ги доставите најдоцна до 10 февруари 2025.  

Дополнителни информации може да доби-
те секој работен ден во Стоматолошката ко-
мора на Македонија или пак на телефон  02 
3246 852.

Почитувани, ве известуваме дека од 16.09.2024 на јавува-
њето на мобилната апликација SKM MKD ќе биде ОВОЗ-
МОЖЕНО САМО ОД ТЕЛЕ ФОН СКИОТ УРЕД КОЈ ГО КО-
РИСТИТЕ ВО МОМЕНТОТ. 
При најава од уред кој е во сопственост на друго лице, Ва-
шиот пристап до апликацијата ќе биде БЛОКИРАН, со што 
ќе бидете оне воз мо жени да ја користите апликацијата и да 
Ви се регистрираат бодови за учество на настаните од КСУ. 
Докторите кои ќе го променат својот мо билен телефон, ќе 
треба да поднесат барање за ресетирање на апликацијата, 
до Комората. 

QR КОДОТ ЗА РЕГИСТРАЦИЈА НА УЧЕСТВО НА НАСТА-
НИТЕ ОД КСУ ЌЕ БИДЕ АКТИВЕН САМО СО ДОДАВАЊЕ НА 
ВАША СЛИКА НА МО БИЛ НАТА АПЛИКАЦИЈА. 

Известување за најавување и користење 
на мобилната апликација skm mkd


